
ESKUBIDE ERREAL MUGATUAK: USUFRUKTUA
1. DEFINIZIOA:
Pertsona jakin batek, beste norbaitena den gauza baten gainean, izaera erreala duen eskubidea izango da eskubide erreal mugatua. Eskubide erreal osoa jabetza den heinean, eskubide erreal mugatuak beste guztiak izango dira.
2. GOZAMENEZKO ESKUBIDE ERREAL MUGATUA: USUFRUKTUAREN KONTZEPTUA:
Usufruktuaren bidez, gauza erabili eta gauza horretatik sortu daitezken fruituak eskuratu daitezke. Bestalde, usufruktutzaileak bere usufruktua errebindikatzeko eskubidea izango du. Beste norbaiten ondasunak disfrutatzeko eta gozatzeko ahalmenaren eskubidea sortzen da usufruktuaren bidez, baina baldintza baten bidez: gauza horren mamia edo sustantzia aldatu gabe; ez badigu behintzat legeak uzten edo hau sortzearen tituluak uzten (KZ 467: El usufructo da derecho a disfrutar los bienes ajenos con la obligación de conservar su forma y sustancia, a no ser que el título de su constitución o la ley autoricen otra cosa.).
Ondorioz, usufruktuaren funtsa gauzaz disfrutatzea da, bestalde, debekatuta egongo da gauza horretaz disposatzea (baina posible da usufruktua transmititzea) eta obligazio bat egongo da, erabiltzea baina bere izaeraren arabera eta objektua aldatu edo deformatu gabe. Beraz, usufruktua eskubide erreal bat da (gauza bat erabiltzen, disfrutatzen eta fruituak ateratzen uzten digulako), mugatua da (gauzaren gainean ez daudelako ahalmen guztiak) eta gozamenezko eskubide erreala da. Baina ez da jabetza zatiketa, zenbaitetan zalantzarik agertu bada ere: "El usufructo no es titular de un dominio dividido, sino de un derecho real de goce o gravamen del dominio único y abstracto".
Gainera usufruktua aldi baterako da, hau da, ez da mugagabea. Derrigorrez amaiera bat izan behar du. Ohikoa da pertsona batek, usufruktuaren titular izatean, usufruktua bizi arteko denbora epean izatea. Pertsona juridikoek ere izan daitezke usufruktuaren titula, baina urte asko irauten dutenez, legeak esaten du gehienez 30 urte izan dezaketela usufruktu hori.
Laburbilduz, 3 elementu izango ditu usufruktuak: gauza, jabea eta usufruktutzailea eta hauen artean erlazio bat sortzen da:
· Usufruktuan gauza bat dagoenean, jabeak ahalmen bat galtzen du, gauza aldatzearen ahalmena alegia. Hala ere, usufruktutzaileak eta jabeak adosten badute, nahi dutena egin dezakete gauza horrekin. Baina adostu ezean, ezingo dute gauza horren funtsa edo mamia aldatu.

· Usufruktuan gauzak eta eskubideak egon daitezke, mugigarriak mugiezinak, higigarriak higiezinak, zatigarriak zatiezinak... hala ere, eskubide txit pertsonalak ezin izango dira usufruktuaren objektu izan. Fungigarriak diren gauzen kasuan, adibidez laranja kilo bat, bere izaeraren arabera erabili behar direnez kontsumitu daitezke, baina usufruktua amaitzean gauza berdina bueltatu beharko zaio jabeari, beste laranja kilo bat (KZ 482).


3. USUFRUKTU MOTAK:
· Gauza osoaren gainean eratutako usufruktua/ Gauza baten zati gainean eratutako usufruktua.
· Usufruktutzailea pertsona bat izanda / Usufruktua pertsona talde bat izanda.
· Hasierako data duten usufruktua / Amaierako data duten usufruktua.
· Baldintzatuak / Baldintzarik gabekoak.
· Gauza baten gainean / Eskubide baten gainean.
4. NOLA ERATZEN DA USUFRUKTUA:
KZ 609.artikulua: La propiedad se adquiere por la ocupación. La propiedad y los demás derechos sobre los bienes se adquieren y transmiten por la ley, por donación, por sucesión testada e intestada, y por consecuencia de ciertos contratos medienta la tradición. Pueden también adquirise por medio de la prescripción.
KZ 468.artikulua: El usufructo se constituye por la ley, por la voluntad de los particulares manifestada en actos entre vivos o en actos entre vivos o en última voluntad, y por prescripción.
Beraz, usufruktua modu hauen bidez eratzen da:

· Lege bidez: bere arau bereziak aplikatuko dira lehenik.
· Partikularren kontratuen bidez: borondatez eratzen da eta titulu eratzailean esandakora egon beharko da lehenik.
· Oinordetzan.
· Preskripzio bidez (usukapioa).
Bestalde, pertsona bat testamendu gabe hiltzen bada, alargunak hildakoaren ondasunen gainean eskubide bat izango du (KZ 834). 
Edozein instituzio juridiko eratzeko, zer hartu behar da lehenago kontutan? Legea edo instituzio juridiko hori eratzeko pertsona horien borondatea? KZ 470.artikuluaren arabera, borondateak du lehentasuna eta horiek ez badira osoak edo horien ezean, legea hartu beharko da kontutan. Beti ere, legeak ezartzen dituen muga orokorren barruan (morala, ordena publikoa, legea...). KZ 470.art.:  Los derechos y las obligaciones del usufructuario serán los que determine en el título constitutivo del usufructo; en su defecto, o por insuficiencia de éste, se observarán las disposiciones contenidas en las dos Secciones siguientes.
5. USUFRUKTUTZAILEAREN ESKUBIDEAK:
· IUS UTENDI: KZ 467.

· IUS FRUENDI: KZ 471: El usufructuario tendrá derecho a percibir todos los frutos naturales, industriales y civiles, de los bienes usufructuados. Respecto de los tesoros que se hallaren en la finca será considerado como extraño. Izan ere, altxorra ez da fruitua eta ez du eskuratuko.

· IUS ABUTENDI: KZ 480, usufruktu eskubide hori saldu, besterendu, hipotekatu, alkilerrean eman... dezake. Baina gauza edo eskubide hori ez, soilik usufruktu eskubidea: Podrá el usufructuario aprovechar por sí mismo la cosa usufructuada, arrendarla a otro y enajenar su derecho de usufructo, aunque sea a título gratuito, pero todos los contratos que celebre como tal usufructuario se resolverán al fin del usufructo, salvo el arrendamiento de las fincas rústicas, el cual se considerará subsistente durante el año agrícola.

· IUS REIVINDICANDI: KZ 486, usufruktu eskubidea defendatzeko eskubidea dauka norbaitek erasotzen badu, eta horretaz gain, jabearengana joan daiteke usufruktu eskubidearen justifikantea eskatzera.

6. GAUZAREN JABEAREN ESKUBIDEAK:
· Gauza disposatzeko eskubidea: saltzen badu ez du esan nahi usufruktua aldatzen denik, baizik eta usufruktuko jabea aldatzen da. 

· Gauzaren jabeak ezin du gauza aldatu: soilik aldatu edo moldatu dezake usufruktutzailearen adostasunarekin. 

· Gauza errebindikatzeko eskubidea: norbaitek erasotzen badu (KZ 348).

7. USUFRUKTUTZAILEAREN OBLIGAZIOAK (KZ 491-512):
· Obligazio nagusia: KZ 491: usufruktuaren amaiera data iristean, usufruktutzaileak jabeari gauza itzuli beharko dio. Bestalde, jabeak eska diezaioke usufruktutzaileari inbentario bat egiteko eta honek egin beharko du. Inbentarioa egiteko modua arauak berak agintzen du eta, formaz, izan daiteke bere kasuan judiziala, eta dokumentu publikoan edo pribatuan. Obligazioa ez bada betetzen, usufruktu eskubidea ez da iraungiko baina ondasunetaz gozatzeko eta horiek erabiltzeko aukerarik ez du izango obligazioa bete arte.

Gainera, jabeak eskatzen badio, abal bat emateko obligazio bat izango du, gauza egoki bueltatuko diola segurtatzeko. Ez bada fiantza jartzen, usufruktu eskubidea ez da iraungiko baina gozatze zuzena kendu ahal izango zaio edo beste berme moduak eratu. Hala ere, fiantza eta inbentarioa egiteko obligazio hau ukatu dezake jabeak, izan ere, adostasunak legearen gainetik lehentasuna dauka. Bestalde, usufruktuaren objektua erabilpen egoki bat egin ondoren gauza dagoen moduan itzuliko dio. Bueltatzen den momentuan fiantza bueltatu egiten da emana baldin badago.

· Gauza zaindu eta modu egoki batez erabiltzeko obligazioa: KZ 497.art.: El usufructuario deberá cuidar las cosas dadas en usufructo como un buen padre de familia. Hori egin ezean eta objektuan kalteak sortzen badira, erantzukizuna izango du usufruktutzaileak. Bestalde, besteen erasoen aurrean zaintzeko obligazioa izango du. 

· Gauza arrunten gastuak usufruktutzaileak ordainduko ditu: aparteko gastuak jabeak egingo ditu. 

8. USUFRUKTUA IRAUNGITZEKO MODUAK:
1. Usufruktutzailea hiltzen bada: ohikoa izaten da bizi arteko usufruktuak ezartzea. Usufruktu hauek modu bat dute baloratzeko, hau da, jakiteko zein garrantzia duen ondasun baten gainean. Izan ere, ez da berdina bizi arteko usufruktu bat 18 urteko pertsona bat usufruktutzaile delarik edo 100 urteko baten kasuan. Izan ere, azken horren kasuan badakigu segituan hilko dela beraz, ez du garrantzia handirik izango (KZ 513.1).

2. Epea iristen denean edo amaitzen denean, KZ 513.2.

3. Baldintza suntsiarazlea iristen denean.

4. Errenuntzia: eskubideari uko egiteak baditu mugak, hirugarrenen kalterik gabe egin behar baita.

5. Baterakuntza edo kontsolidazioa, azken batean usufruktuduna jabe bihurtzea, KZ 513.2.

6. Gauza galtzea: printzipioz gauzak guztiz galdu behar du. Dena den, salbuespenez, eraikina osorik suntsitu arren, usufruktuak indarrean segituko du KZ-ko 517.2.artikuluko kasuan.

7. Usufruktu eratzailearen eskubidea iraungitzea: inskribatuta balego, kontuan izan behar dira Jabetza Erregistroaren publizitateak ematen duen babesa.

8. Preskripzioa: bi modutara gera liteke:
· Ez bada erabiltzen usukapio askatzailea baliatzea.
· Beste norbaitek usufruktu eskubidea eskuratzea.


